
Tth’aih hee jii geenjit gàviishandai’ 
niindhan jì’…

Jidìi tthak nàh gwalndak jii HIA gwizhìt gòonlii 
ełts’ik k’ànaatii gòo juudìn nìgwìdiinjik jì’ 
nik’ànaatii geenjit gik’ànyaanjii, aii edìnehtł’eh 
tsal zhìt gwidinithàtł’oo, aii Srìigwandaii 
Dàgwìdįį’e’ Gwi’dìnehtł’èe:  Nagwandàk Tr’oonjii, 
Gwat’àgwìjąhch’uu gòo Gwintł’àtr’ąhtshuh 
Giik’àgwàanjìk.

Tth’aih hee jii tthak neenjit dàgwìdįį’e’ gòonlii 
geenjit gavìishàndai’ niindhan jì’ HIA gwizhìt 
geenjit, jii kat chan ts’àt giniinkhii:

Chief Health Privacy Officer
Department of Health and Social Services
Tł’yah zhìt:   867-767-9052
Ìitsii ganadhandaii k’ìighe’: hia@gov.nt.ca
Website kak: www.hss.gov.nt.ca

Tth’aih jii gwandak izhii ginjìk zhìt niindhan jì’, jii kat chan 
ts’àt giniinkhii nitr’àhnùu, (867) 767-9052, ànts’àt 49045.

If you would like this information in another official 
language, contact us at (867) 767-9052, ext. 49045.

Gwich’in

Vìgwìdiinjik geenjit juudìn veenjit 
giinkhii gàdhan nilìi?

Jii kat chan duulèh nìgwìdiinjik jì’, aii gwizhìt 
neenjit gwitr’it t’agwaa’ii geenjit gàdhan 
giheelyàa:

• Vìgwìdiinjik nilii ihłok gwijùutin ànts’àt 
vanchòh nàk’oh zhàk dhitinh nilii gòo ndòo 
nilìi;

• Vìgwìdiinjik nilii gwik’ìt gòo’aih kwaa gòo 
duulèh gwįįzii gàhdàndaii nilìi;

• Vìgwìdiinjik gàdhan kwah jì’ vak’ànaatii kat 
gòo viyùughwan k’ìighe’;

• Ihłee nìniidhat jùu veenjit nàdhat, vagwadàl 
eenjit ts’ànuu, vakài’, va’at gòo valàk k’ìighe’;

• Vìgwìdiinjik vak’ànaatii, trustee gòo 
dàgwìdįį’e’ eenjit ts’ànuu k’ìighe’;

• Vìgwìdiinjik veenjit ts’ànuu Power of 
Attorney oovàazhii gòo vidìnehtł’èe zhìt 
voozrì’ gòonlih jì’ k’ìighe’; akoo ts’àt,

• Vìgwìdiinjik vagwandàii nehsrijàhch’uh nilii 
jì’ duulèh vidìnehtł’èe zhìt k’àgwaadhat nilìi.

Nàh Gwit’eh Gòo’aii Geenjit 
K’àtr’ìnaatìi

Srìigwandaii Eenjit 
Dàgwìdįį’e’ Gwi’dìnehtł’èe’

Nagwandàk geenjit duuyeh jiinuh jì’ 
aii gwizraih gàhgìheedandaii ànts’àt 
duuyeh gwat’àgwàhdahch’yàa chan 
ginùh.

Juudìn ełts’ik k’ànaatii kat gòo gwizhìt 
gwitr’it t’agwaa’ii kat duuyeh akòo 
t’àgidi’ii geenjit gwik’ìt gwihèelyàa.

HIA gwit’eh zhan nilii:



Jii K’adagwìdaadhat NWT eenjit ndoonihłik 
nagwandàk tr’oonjii ànts’àt nits’òo gwat’àgwìjąhch’uu 
geenjit gwiyee’oo gwįįzrii k’àtr’ìnaatii geenjit 
giiniindhàn.  Nanh łòo nits’òo gwat’àgwìjąhch’uu 
geenjit łi’ hàh gwit’eh gòo’aih jì’ geenjit gwiiniindhan 
gwizraih.  Gwàt diidavee gwiheezàa geenjit duulèh 
izhuu kat ts’àt goontł’àtr’ahchùh gogwahnah’yaa 
geenjit akòo t’àgidi’ii srìigwiindàii geenjit.

Aii gah’àn jii jidìi Srìigwandaii Eenjit Dàgwìdįį’e’ (HIA) 
gigàhnuu zrit agadanh gwįįzrii guk’àtr’ìnaatii geenjit 
goot’àinji’jaach’uu chan giiniindhan.  

Nits’oots’àt aii HIA nagwandàk 
k’àtr’ìnaatìi?

HIA zrit jii khehłòk kat chan gooveenjit gòo’aii 
GNWT Srìigwandaii K’àtr’ìnaatii kat chan; juudìn 
Nehsrijàhch’uu K’àtr’ìnaatii kat chan, ełts’ik 
k’àtr’ìnaatii kat chan, akoo ts’àt nijìn nanzhìt gwitr’it 
gogwaatsii chan, akoo ts’àt agòondàii ookàt zheh chan.

Jidìi tthak goots’an nyahtsii, diizhìn jidìi gwank’òo 
tr’oonjii, jidìi nidìnehtł’èe zhìt atr’adantł’òo, ìitsii 
ganadhandaii zhìt chan, gòo nah tr’igiinkhih jì’ aii 
kat chan, jidìi agòondàii nintł’àtr’aakàii, akoo ts’àt 
duulèh dinjii srìnalii ninaa’ik chan.  Jii tthak gwįįzrii 
guk’àtr’ìnaatii chan ginùh.

Aii HIA jidìi gwinjik gàh gwitr’it gogwaatsii 
chan agadantł’òo aii tthak łòo gwit’eh gwihèe’aa 
t’agoonch’ùu, nits’òo gootr’inaa’ik geenjit gwihèelyàa, 
ànts’àt tthak guk’àtr’ìnaatìi.  Łǫǫ hàh akòo t’àgidi’ii 
geenjit diinjigidijìi.  

Jùhts’ants’àt geenjit gwik’ìt gòo’àii:

• Juudìn nits’àt tr’iinjii gwizraih 
goontł’àtr’ahahchàl;

• Jidìi ìitsii vizhìt nìnahchuh gàh gòo juudìn 
łǫǫ hàh gwitr’it t’agogwaa’ii aii tthak gwįįzrii 
guk’àtr’ìnaatìi;

• Duulèh ànihłik gwà’àn k’àtr’ìnaatii geenjit gwįįzrii 
akòo t’àgìheech’yàa chan ginùu;

• Nagwandàk gwishik gòonlih jì’ aii tł’ee vakwaa 
natr’agwaatsii geenjit gàgàdhan giheelyàa.  Jùu 
t’àgòonch’uu k’ìt, gwit’àgwahdahch’yaa gòo 
srìigwandaii srinatr’igwihèe’aa geenjit duulèh;

• Nijìn gwà’àn gwįįzrii khatr’oodaa’in gwideek’ìt 
gwizhìt guk’àtr’ahnahtyaa geenjit chan; akoo ts’àt,

• In’ii gwizhìt gogwinah’in jì’ chan 
gatr’agwahaandak, łi’ hàh gwizhìt gugwahnah’yaa 
akoo ts’àt nàh gatr’agwahaandak zrit ginùh.

Aii juudìn Srìigwandaii gwizhìt 
gwitr’it t’agogwah’ii kat chan 
dàgìheedi’yàa?

HIA gwik’ìt zrit ełts’ik k’ànaatii kat chan jùu t’àgidi’ii 
geenjit gwizraih:

• Nagwandàk nits’òo tr’oonjii, 
gwat’àgwàhdahch’yaa gòo gwintł’àtr’ahchùh 
geenjit;

• Nagwandàk nits’òo vik’àtr’ìnaatii geenjit gwik’ìt 
gwihèe’aa geenjit;

• Duulèh èjee tr’ìgwìniidhat gwik’ìt gòodlit jì’ 
geenjit nàh gwahaandàk;

• Duulèh nagwandàk niindhan jì’ juudìn kat ts’àt 
giniinkhii nàh tr’agwahaandak, gòo duulèh HIA 
eenjit dàgòonch’uu geenjit nidìi giheekhyàh; akoo 
ts’àt,

• Nits’oo gwįįzii nik’àtr’ìnaatii geenjit duulèh nàh 
gwahaandak geenjit.

Shagwandàk gwidinìthàtł’oo 
gòonlih jì’ gwinuh aii jidìi 
ditr’agwàhnùu?

Jùu t’àgwìnuh jì’ t’at nizhìn, nigòonlii drìn gòo nits’òo 
nàh t’atr’agwah’in geenjit gwik’ìt gòonlii t’agòonch’ùu.  
Jii tthak gwik’ìt gòo’àii:

• Srìigwandaii K’àtr’ìnaatii ihdichìh gwinùu aii 
tthàk;

• Nagwandàii tthak nits’òo nàh t’atr’ah’ii jì’ aii tthak 
gwizhìt gwidinùutł’òo;

• Nadàa’ k’àtr’aandaii jì’ gòo nideeghàn gwank’oo 
tr’òonjik jì’ aii tthak gwizhìt gòonlìi;

• Srìit’agwinyàanch’uu duulèh goots’àt tr’igiinjii 
geenjit aii tthak gwichih nàh tr’agwaandak aii 
gwizhìt gwihèelyaa t’agòonch’ùu; ànts’àt,

• Gooviinkat gòo duulèh nidìi tr’ooviinkat jì’ tthak 
ts’àt chan.

Sheenjit dàgwìdįį’e’ gòonlih geenjit 
jidìi ditr’agwàhnùu?

Jii HIA eenjit t’at diiyeenjit dàgwìdįį’e’ geenjit łòo jii 
tthak nakhwats’an gòonlìi:

• Dąhłeii gootr’oonjii eenjit, nits’òo 
vat’àgwìjąhch’uu gòo juudìn gwinah’ii geenjit 
gìindhan;

• Ąhà’̨ gòo àkwa’ niindhan jì’ geenjit gìindhan, 
duuyeh gòo dąhshùk geenjit;

• Nits’òo gwit’àgwìjąhch’uu geenjit gòo juudìn 
k’ìighe’ akòo t’àgwìheech’yah jì’ geenjit;

• Nagwandàk gwit’àgwìjąhch’uu geenjit niindhan jì’ 
aii gwizraih;

• Jidìi ejùk t’àgòonch’uu geenjit łòo nanh giindhan 
geenjit gwihèelyaa; akoo ts’àt,

• Duulèh ezhuu kat chan nagwandàk hàh dha’aii 
geenjit giindhan t’agòonch’uu ginùh.


